
Lander 
Etxeberria
etxean da
Port Bou-n 
askatu zuten�4

Pako Larrañagaren senitartekoak, gurasoak erdian, Alegiako plazan herenegun. OLAIA ESKITXABEL

San Pedro eguna ospatu
dute hiru lekuetan
ASTEASU-LEABURU-URKIZU�Eguraldia lagun,
jendea animatu zen parte hartzera; gaur
Asteasun, jubilatuen bazkaria eta dantza�6

DANI GIBELALDE

ARESO�

Herri lanak
eta lokalak
izango dira
gaurko gaiak

Udalbatzarra izango
da 21:00etan�7

«Pako aske uztea eta
epai garbia eta justua
egitea eskatzen dugu»   

UDALA�Alegitarraren
semearen aldeko 
adierazpena onartu zuen
Udalak herenegun

LAGUNTZA�«Berotasun 
handia» somatu dute
Euskal Herriko eta
Espainiako bisitetan�5

SSaannjjooaanneettaakkoo  aazzkkeenn
eegguunneettaann  jjaazzoottaakkooaakk

IRATXE ETXEBESTE

Hasi ziren bezala joan dira aur-
ten ere San Joan jaiak: giro bi-
kainean. Ostegunean dira Fes-
ta Batzordekoak balantzea egi-
tekoak, baina HITZAkook ikusi
ahal izan dugunaren arabera,
herriko talde, elkarte eta per-
tsonek gisa askotako ekitaldie-
kin gozatu ahal izan dute, beste
behin. Jaiei agurra emateko ere
makina bat ekimen izan dira.

Urtero legez, sagardo txapel-
keta egin zuten larunbatean

SANJOANAK�

Txapelketak, zezenketa, alardeak, kirol probak... Askotariko
ekitaldiek eman diete aurten San Joan jaiei amaiera bikaina

Berdura plazan Batasuna el-
kartearen eskutik. Sagardo
onenari saria Astigarragako
Herrero sagardotegiko Iñaki
Irigoieni eman zioten antola-
tzaileek, eta haren atzetik sail-
katu ziren Adunako Aburuza
sagardotegiko Juan Joxe Abu-
ruza eta Astigarragako Oiarbi-
de sagardotegiko Javier Sara-
sola. Hogeita lau parte-hartzai-
le izan ziren guztira, eta lehia-
keta ostean egin zuten dasta-
ketan agortu egin ziren antola-
tzaileek eskainitako txorizo,

Taldeen adierazpena. Eskopetariek, bordondantzariek, dultzainariek, buruhandiek eta erraldoiek eta
koadriletako ordezkariek salaketa egin zuten San Joan egunean Tolosako Udalean 2.500 herritarren
ordezkaritza falta dela salatzeko: kolore askotako jendea izaki, guztiek isla izan behar dutela zioten. HITZA

Zezenketa. Salvador Vega bizkar gainean atera
zuten igandean, bi belarri moztu baitzituen,
Sebastian Castellak bakarra moztu zuen eta Uceda
Lealek batere ez. Jende asko bildu zen. JOXEMI SAIZAR

Txistularien alardea eta kirolak. Txistularien alardeak ikusmin
handia piztu zuen igandean —argazkian, goian— herrian. Bestalde,
sanjoanetan tarte berezia izan dute kirol probek ere: tenis eta 
zesta-punta txapelketak egin zituzten, besteak beste, Berazubin 
—argazkian, erdian— eta Beotibarren —behean—. HITZA

Sagardo txapelketa. Astigarragako Herrero
sagardotegiko Iñaki Irigoienek irabazi zuen
larunbatean sagardo txapelketa; guztira hogeita lau
parte-hartzaile bildu ziren Berdura plazan. HITZA

bakailao eta sagardo guztiak.
Oso giro ona zela, eta gustura
geratu ziren Batasunakoak.

Igandean egin zuten, bestal-
de, Txistularien Alardea. Musi-
kak, txistuak eta dantzak egin
zuten bat Berdura plazan, eta
ikus-entzuleek doinu eta dan-
tza gozoenekin gozatzeko pa-
rada izan zuten.

Arratsaldean zezenketa egin
zuten zezen-plazan. Salvador
Vega toreatzaileak bi belarri
moztu zituen, eta bizkar gaine-
an atera zuten plazatik. Gaine-

rako biek, Castellak eta Uceda
Lealek okerrago jardun zuten,
belarri bakarra moztu zuelako
lehenak eta batere ez bigarre-
nak. Ainhoa Arteta soprano to-
losarrari zezen bat eskaini zion
Vegak eta Frascuelo Peñak
oparia egin zion Antxon Elose-
giri, «orain arteko ibilbide opa-
roagatik».

Kulturarekin zuzenean lotuta
dauden ekitaldiak izan dira
orobat San Joan jaiek eskaini
dituztenak, baina kirolak ere
tarte handia izan du aurtengo-
an. Igeriketa, tenis, mahai-tenis
eta toka txapelketekin batera
jokatu dute, esaterako, Zesta-
Puntako San Joan Txapelketa
Beotibar pilotalekuan. Alebi-
netan Beñat Lopez tolosarra
eta Gorka Sanchez donostiarra
izan ziren irabazle Jagoba Nar-
barte donostiarraren eta Jose-
ba Esnaola tolosarraren aurka,
eta infantil mailan Joseba Zulo-
aga gailendu zitzaion Arkaitz
Izagirre tolosarrari.

2.500 faltan
Maiatzaren 24ko hauteskun-
deen ondorioz sortutako
egoerarekin haien desados-
tasuna azaltzeko beharra
sentitu zuten iazko sanjoane-
tan festa horretan parte har-
tzen duten hainbat taldek:
eskopetari, bordondantzari,
buruhandi, erraldoi, dultzai-
nari eta koadriletako ordez-
kariek. «San Joan jaietan ere
isla berezia baitu 2.500 tolo-
sarren ordezkaritza Udaletik
kanpo utzi izanak». Harrez-
kero urtebete pasatu dela,
eta gertaera horrekiko desa-
dostasuna baretu beharre-
an, gehiagora joan dela esa-
teko bildu ziren taldeetako
hainbat ordezkari San Joan
egunean. «Agintariei eska-
tzen diegu egoera honi kon-
ponbidea eman diezaioten.
Tolosak eskertuko du».�

LEIRE MONTES

Manu Azkarate preso ohiari
ongietorria eta Ramon Sagasti-
beltza plataformakide zendu
berriari agurra antolatu du
Manu Etxera plataformak. Etzi
izango da omenaldia, Triangu-
loan, 20:00etan.

«Manu urtarrilean espetxe-
an sartu zutenean, argi ikusi
genuen bere atxiloketa mende-

PRESOAK�

Manu Azkarateri ongietorria eta Ramon
Sagastibeltzari agurra egingo diete etzi

Manu Etxera plataformako kideak, Manu Azkarate bera tartean. L. M.
ku politikoa zela. Guztiok gene-
kien gezurretan oinarrituriko
aitzakiak jarri zituztela giltape-
ratzeko, gezur galanta baitzen
egunero kalean topatzen ge-
nuen hura ihesean eta ezkutu-
pean zebilenik. Txantaia, umi-
liazioa bilatu nahi zuten. Gaine-
ra, Manuren gaixotasunaren
ezagutza izanik, bere egoera-
rekin kezkatuta geunden. Le-
henbailehen aske utzi behar

iritziz, bere jarrerak eta bere
alde egin den presioak askatu
dute».

Alcalarako martxa antola-
tzen ari zirela utzi zuten aske
Azkarate: «Bat-batean eta,
bere atxiloketa bezala, ezuste-
an harrapatu gintuen Manu
aske utzi zuteneko berriak».

«Berri pozgarria» ospatzeko
aukerarik izan ez zutela gaine-
ratu zuten, hala ere; izan ere,
egun berean zendu zen Ramon
Sagastibeltza,Manu Etxera pla-
taformako kidea eta Azkarate-
ren laguna: «Gaixo egon arren
ez zuen plataforman egoteko
zalantzarik izan... Baina ez du
Manu berriro kalean ikusteko-
aukerari izan. Hemendik be-
sarkada bat luzatu luzatu nahi
diegu bere senitartekoei».

Etzi, beraz, Azkarate eta Sa-
gastibeltza izango dituzte pre-
sent Manu Etxera plataforma-
koek. «Jende guztia» gonbida-
tu dute Trianguloan egingo
den omenaldira.

DEIALDIA�

Zerkausiaren
erabilerari
buruzko bilera
Gaur, 20:00etan, Zerkausia-
ren inguruko bilera egingo
dute. Jasotako inkesten emai-
tzetan oinarrituz, eraikinaren
erabilerak zehaztu nahi di-
tuzte bilera horretan. Bilera
irekia dela jakinarazi du
Udalak; hau da, bai inkeste-
tan parte hartu dutenei bai
parte hartu ez dutenei dago
zuzenduta. Udaletxeko areto
nagusian elkartuko dira guz-
tiak.

ANTZERKIA�

Auzoko taldearen
saioa, Amarozko
Antzerki Astean
Igandean hasita eta bihar
arte, VI. Antzerki Astea ari
dira egiten Amarotzen. Gaur,
auzoko taldearen emanaldia
izango da: Amarozko Antzer-
ki Artisauek Un poco de fon-
do antzezlana eskainiko
dute, 22:00etan. Bihar, berriz,
Joxe Mari Carrereren txanda
izango da: Gizon ustelgaitza
lana eskainiko du, 22:00etan.
Asteburuan, auzoko festan
izango dituzte.

HITZARMENA�

Iurreamendik eta
Gotzaindegiak
hitzarmena
Iurreamendi egoitzako Zu-
zendaritza Batzordeak eta
Donostiako Gotzaindegiak
hitzarmena sinatuko dute
bihar, 12:30ean, egoitzaren
batzar gelan. Iurreamendin
laguntza erlijiosoa emateko
akordioa da. Aurretik, 11:30-
ean, meza kaperan, Iurrea-
mendi egoitzak eskerrak
emango dizkie Karitateko
Alabei bertan urtetan egin-
dako lanagatik.

HIRUGARREN ADINA�

Sanferminetara
irteera antolatu
du Haripek
Harizpe jubilatu eta pentsio-
dunen elkarteak sanfermi-
netara egunpasa antolatu du
uztailaren 12rako. 09:00etan
aterako dira, San Frantzisko-
tik, eta iluntzean itzuliko dira.
Izen-ematea zabalik da el-
kartean uztailaren 8a arte.
Bazkideek 27 euro ordaindu
behar dituzte, eta beste guz-
tiek 30; izena ematean bazki-
de txartel eguneneratua aur-
keztea ezinbestekoa da.

Amarozko Antzerki Artisauak,
iazko emanaldian. AITOR ELDUAIEN

‘Que te vaya bonito’, Izaskun Arriola
dantza zentruko ikasleen eskutik, gaur

DANTZA�

20:30ean eta 22:30ean eskainiko dute; gauean, flamenko talde batekin

L. MONTES

Que te vaya bonito. Horixe da
Izaskun Arriola dantza zen-
truaren ikasleek gaur eskaini-
ko duten ikuskizunaren izen-
burua. Dantza eta antzerkia uz-
tartuko dute bertan, eta bi saio
eskainiko dituzte, 20:30ean eta
22:30ean, biak Leidorren.

150 dantzarik hartuko dute
parte ikuskizunean, eta horie-
tako bi izango dira protagonis-
ta: Xabier Bueno eta Itziar Gar-

cia. Asvin Lopez eta Sergio
Ayerra aktoreek ere jardungo
dute. «Antzezlanak ezartzen du
ikuskizunaren erritmoa. Ser-
gio telebista ikusten ari da, Lu-
cia bere bizitzako neska, kon-
tzertu batean ezagutu zuena,
gogoratzen duen bitartean. Ka-
nala aldatzen duen bakoitzeko
dantza saio bat eskainiko dute
dantzariek», azaldu dio HITZAri
Izaskun Arriola dantzari eta
dantza irakasleak.

Que te vaya bonito emanal-

dia bi aldiz ikusteko aukera
izango da, 20:30ean eta 22:30-
ean. Gauekoa «bereziagoa»
izango da; izan ere, flamenko
talde bat gonbidatu dute zen-
trukoek. Andaluziako (Espai-
nia) artistak dira, baina Donos-
tian bizi direnak: Soledad Ruz
flamenko-dantzaria, El Chipi
flamenko-kantaria eta David
Escudero gitarra jolea.

Dantzari eta aktoreez gain,
beste hainbat lagunek hartu
dute parte ikuskizunaren pres-

taketan: Maider Zalakain da
grabaketa teknikaria, Angel
Collado argi teknikaria eta
Rosa Izagirre arduratu da jan-

Hiru dantzari, atzo, ikuskizunari azken ukituak ematen. LEIRE MONTES

zutela ikusten genuen, eta hel-
buru hori lortzeko sortu ge-
nuen Manu Etxera plataforma»,
azaldu zuten.

Antolatutako jarduerek jaso-
tako «babesa eta jarraipena»
ere azpimarratu zuten: «sina-
dura bilketa erraldoia, mani-
festazio jendetsuak, era guztie-
tako emaitzak eman dituzten
erakundekin zein taldekin bile-

rak... «Iparrorratz argi eta gar-
bia izan dugu: Manu bera. Bere
egoera latza izanagatik, ez du
inoiz amore eman, eta harekin
egiten ari zirena txantaia zela
jakinik, ez da salerosketan ero-
ri. Ez dugu berehala ahaztuko
eskumuturrekoarekin abiatu
zuten jolas maltzurra. Duinta-
sun pertsonal zein politikoa
erakutsi zuen beti Manuk. Gure

tziez. Sarrerak Zunbeltz disko
dendan lor daitezke, 5 eurotan;
lehiatilan ere salgai jarriko di-
tuzte.

Atzo 13:00ak inguruan aske
utzi zuten Frantziako aginta-
riek Lander Etxeberria billabo-
natarra, bertan ezarritako zi-
gorra bete ostean.

Senitartekoak, lagunak eta
herritarrak zituen zain Port
Bouko (Katalunia) mugan.
Etxeberria ongi dago, baina «fi-
sikoki oraindik ahul» dagoela
gaineratu dute, 29 egun egin
baititu gose greban.

Arratsalde partean abiatu zi-
ren zazpi auto Frantziako mu-
getara, eta gauean beste bost
joan ziren, Etxeberria etxera
ekartzeko asmotan. Guztira, 35
bat lagun bildu ziren hiru mu-
getan banatuta. Gauean iritsi
zen Villabonara.

Azken bi egunak

Azken bi egunak gogorrak izan
dira Lander Etxeberriarentzat

VILLABONA�GIZARTEA

Atzo 13:00ak inguruan utzi zuten Etxeberria Port Bouko
mugan (Katalunia); gurasoak eta lagunak zituen zain

Lander Etxeberria billabonatarra. HITZA

«orain oso pozik gaude», zioen
aitak.

Port Bouen egin zioten lehen
harrera senitartekoek eta in-
gurukoek; eta, atzo gauean
izan zuen Etxeberriak ongieto-
rri nagusia Villabonan.

Hiru urte

Lander Etxeberria 2001. urte-
an atxilotu zuten eta 2002.urte-
an lau urteko espetxe zigorra
eta Frantzian bizitzeko debe-
kua ezarri zion Pariseko epai-
tegiak. Espetxe ugari pasa os-
tean Draguignaneko (Frantzia)
kartzelan eman du azken den-
boraldia. Pasa den maiatzaren
bukaeran jakinarazi zion Etxe-
berriari Frantziako kartzela
batzordeak atzoko egunean
bukatuko zuela zigorra. Dena
dela, «entrega eta tortura
arriskua» zela-eta baraualdiari
ekitea erabaki zuen presoak.

Billabonatarrek, sinadura
eta atxikimendu bilketari ekin
zioten segituan,eta,2.300 sina-
duratik gora bildu zituzten
Etxeberriaren askatasuna es-
katuz.

eta bere senide eta gertukoen-
tzat. Frantziako mugetara joa-
teko asmoa bazuten ere, uste
baino lehen abiatu behar izan
zuten Etxeberriaren bila,
eguerdian Draguignaneko
(Frantzia) kartzelatik eraman
zutela jakin baitzuten inguru-
koek. «Segurtasun arrazoiak»
argudiatuta espetxez aldatu
zuten Etxeberria agintari fran-
tsesek eta Toulongo kartzela
berrira eraman zuten.

Frantziako hiru mugetan bil-
du ziren preso ohiaren gertu-
koak, Etxeberria mugan aske
utziko zutenaren esperantzare-
kin. Gaua ere han egin behar
izan zuten.

Klaudio Etxeberria, Lander
Etxeberriaren aitak aipatu
duenez, «urduritasunez bete-
tako uneak izan dira azken
hauek, denbora asko egon be-
har izan genuen ezer ez gene-
kiela.Atzo [herenegun] gauean
pentsatu baino lehenago abia-
tu ginen eta gaur [atzo]
13:00ak arte ez dugu ezer ja-
kin, gogorra izan da». Baina az-
kenean nahia egia bihurtu da
eta Etxeberria aske utzi dute,

«Ondo nago, ahul pasa naiz, baina lasaitzen noan
heinean egoera asimilatzen ari naiz»

29 egun eman ditu gose gre-
ban Lander Etxeberria billabo-
natarrak. Hiru urte kartzelan
igaro ostean, atzo utzi zuten
aske. Jada etxean dago.
Nola zaude aske geratu oste-
an?
Ondo nago, ahul pasa naiz bai-
na lasaitzen noan heinean ego-
era asimilatzen ari naiz; aske
utzi nautenean, nekearekin,
ezin nuen ezer adierazi.
Nola izan zen atzoko [herene-
gun] eguna?
Oso gogorra izan zen atzoko
[herengungo] eguna, 14:00ak
aldera gauza pertsonalak ego-
ten diren lekura pasa behar
nuela esan zidaten, nik bane-
kien gezurretan ari zirela, ez

LLAANNDDEERR  EETTXXEEBBEERRRRIIAA�PRESO OHIA

bainuen han ezer eta ez nintze-
la joango esan nien.Erizainde-
gira joan behar nuela ere esan
zidaten baina hor ere gezurre-
tan ari ziren. 15:30ak inguruan
20 pertsona inguru gerturatu
ziren, poliziak zirela uste nuen,
kartzela blokeatu zuten eta es-
petxeratu guztiak itxi zituzten.
Nire ziegara joan ziren eta ez
nengoela ikusita beste euskal-
dunaren ziegara joan ziren,
han nengoen. Modu txarrean
sartu ziren eta elkarrizketa go-
gor baten ostean harrastaka
atera ninduten ziegatik. Baina
ez ziren poliziak, presozainak
ziren eta espetxez aldatu nin-
duten; Toulongo espetxe be-
rria estreinatu nuen. Ez zuten

lagunak agurtzerik nahi, ho-
rregatik egin zuten hori guztia.
Kartzelarien aldetik tratua oso
txarra izan da. Une horietan
inpotentzia handia sentitzen
duzu, hilabeteetan lagun izan
ditudanak agurtzeko aukera-
rik ez dut izan.
Nola elkartu zara gurasoekin
eta lagunekin?
Ez genekien zer gerta ziteke-
en. Polizia asko nituen ingu-
ruan, frantsesak eta baita es-
painolak ere. Urrutira senitar-
tekoak eta lagunak ikusten
nituen. Polizia espainarrek ko-
txeak erregistratu zituzten. 5
edo 10 minutu oso txarrak
pasa ditugu. Mugan, espainia-
rrek, bulegora sartu naute eta

dokumentazioa eskatu didate,
ez nuela esan diet, baina azke-
nean aske zaude esan eta gu-
rasoena egin dut.Amak besar-
katu egin nau eta malkoak ate-
ratzen zitzaizkion. Oso une
hunkigarria izan da.
Zer egingo duzu datorren
egunetan?
Oso sinplea da. Lehenik eta
behin gose grebak kendutako-
ak errekuperatu behar ditut,
poliki hasi behar dut jaten.Fal-
tan bi gauza izan ditut gehien-
bat. Batetik, giza harremanak,
familiarekin gehienbat, be-
raien presentziaz gozatu nahi
dut. Bestetik, naturarekin ha-
rremana faltan bota dut. Ho-
riek dira garrantzitsuenak.

Gero, txuleta eder bat ere jango
nuke noski, baina hori biga-
rren mailakoa da. Eta noski,
argi dut nire ideiak defenda-
tzen jarraituko dudala, lanean
jarraituko dut nire ideien alde.
Zer sentitzen da jaso duzun
babesaren aurrean? 2.300 si-
nadura baino gehiago bildu
dituzte.
Sekulako poza, pila bat esker-
tzen da. Asko emozionatzen du
jendea gogoratzen dela pen-
tsatzeak. Eskertzea besterik ez
zait gelditzen, gehienbat muge-
tara joan diren guztiei. Herriko
Udala ere ondo portatu da. In-
gurukoen babesa garrantzi-
tsua da, baina bestelako elkar-
tasuna asko estimatzen dut eta
errekonozimendu gehiago zor
diot ezezagunen elkartasuna-
ri: agintariei eskakizuna egin
dioten guztiei, alderdi komu-
nistari egin duten lana-
gatik...�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03 
Berastegi-Elduain. Medikua:
68 33 61
Ikaztegieta. Medikua: 65 33 29
Irura. Osasun zentroa: 69 07 20
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Txolarre Irratia: 69 80 38
�Karrape Irratia: 948 610914

EUSKALTEGIAK
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Iturrioz I., Euskal Herria, 3
(Ibarra). 67 09 15.
M.I Larraia, Elbarren, 95
(Leitza). Tlf.:112, 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

LAN ESKAINTZA
Etxeko lanak. Emakume bat
behar da Alegian, etxeko lanak
egiteko. Ordutegia: 10:30etik
14:30era. Telefono zenbakia:
943 65 30 34. (Arratsaldetan
deitu).

iragarki laburrak�

ALTZO�

Erraldoiaren
erakusketaren
inaugurazioa
Altzoko erraldoia, Altzo eza-
guna egin duen gizona lelo-
pean erakusketa antolatu du
Udalak. Gaur, erakusketaren
berri emango dute 12:00etan
Kultur Aretoan izango den
prentsaurrekoan. Ondoren,
erakusketaren inaugurazio
ofiziala egingo dute. Erakus-
keta goizez eta arratsaldez
egongo da ikusgai; bertan,
erraldoiaren argazkiak, bio-
grafia... egongo dira ikusgai.

AMEZKETA�

Udako kontzertua
Musika Eskolako
ikasleen eskutik
Ikasturtean zehar ikasitakoa
herritarren aurrean aurkez-
teko aukera izan zuten atzo
Musika Eskolako gaztetxoek;
pianoa, eskusoinua eta pan-
deroa jo zituzten, besteak
beste. Datorren ikasturtean
ere musika tresnak jotzen
zein kantuan trebatzeko au-
kera izango dute herriko gaz-
tetxo zein helduek; interesa-
tuek eskolako irakasleenga-
na jo besterik ez dute.

ALEGIA�

AKAO aldizkaria
Kaleratzeko
laguntza eske
Alegiako aldizkaria kalera-
tzeko jende falta dagoela eta,
parte hartu nahi duten herri-
tarrei gaur 19:00etan Kultur
etxean egingo den bilerara
agertzeko deia luzatu nahi
diete AKAO-ko egileek.«Edo-
zein adineko jendea, lan egi-
teko gogoz dagoena... ager-
tzea garrantzitsua da hurren-
go alea kaleratzeko», diote.
Hurrengo aleko gaietaz,
ideietaz... ere hitz egingo da.Haurrak emanaldian. O.ESKITXABEL

«Pakorentzat
justizia eskatzen

dugu, ez
errukitasuna»

OLAIA ESKITXABEL

Francisco Juan, Pako, Larraña-
ga, Manuel Larrañaga alegia-
rraren semea, Filipinetan he-
riotz zigorrera kondenatuari
buruzko adierazpen instituzio-
nala egin zuen herenegun Ale-
giako Udalak. Udalbatzan, eta
Manuel Larrañaga, bere emaz-
tea Margot Osmeña.... present
zirelarik, aho batez onartu zu-
ten alkateak, Olatz Amundarai-
nek, irakurritako testua.

Adierazpenean,heriotz zigo-
rra kondenatzeaz gain, Fran-
cisco Juan Larrañagaren sen-
tentzia indargabetzea eta epai
garbi bat egitea jasotzen da.
Onartutako testua, herritarrei
ezezik, Filipinetako presidente-
ari, Gloria Macapagal Arroyori,
helaraziko dio Udalak.

Larrañaga sendiak, heriotz
zigorraren aurka agertzeko eta
Larrañagari epai berri bat egi-
teko eskatzeko www.pakola-
rranaga.com web orrian aurki-
tzen diren gutunak sinatzeko
eta bidaltzeko aukeraren berri
eman zuen.

Manuel Larrañagarekin eta
bere emaztea Manuel Osmeña-
rekin hitz egin ahal izan zuen
ondoren HITZAk.

Semearen errugabetasuna defendatuz
agintari askorekin egon dira egunotan

Pako Larrañagaren gurasoak

MMAANNUUEELL  LLAARRRRAAÑÑAAGGAA  EETTAA  MMAARRGGOOTT  OOSSMMEEÑÑAA�PAKO LARRAÑAGAREN GURASOAK

O.ESKITXABEL

Zein egoeratan aurkitzen da
Pakoren kasua momentu ho-
netan?
Margot Osmeña. Otsailean,
Goreneko Gorteak gure seme-
arentzat heriotza zigorra eska-
tu zuenean, gure abokatuek
mozioa sartu zuten, kasua be-
rraztertzeko eta Pako askatze-
ko eskatuz. Horrela ez izateko-
tan, epai justu bat izatea eska-
tzen da bertan. Era berean,
Epaimahai Gorenean gure ar-
gumentazioak ematea eskatu
dugu. Auzitegi Gorenak aur-
keztutako mozioari erantzute-
ko hamar eguneko epea eman
zizkion Estatuko fiskalari; ho-
nek, epea uztailaren 15era lu-
zatu du; egun horien bueltan
eman beharko du baiezkoa
edo ezezkoa. Ezezkoa erabaki-
tzen badu, heriotz zigorraren
sententzia behin betikoa izan-
go da eta epaileak Pako hiltze-
ko eguna zehaztuko du.
Semearen kasua eraman
duen epailea bidegabea izan
dela diozue. Zergatik?
Manuel Larrañaga. Gure se-
mea errugabea da eta hori
baieztatzeko 35 testigu dauz-
kagu, baina epaileak ez diete
utzi euren bertsioa ematen Pa-
koren lagunak direla argudia-

tuz. Pako, Manilan zegoen su-
kaldaritza ikasketak egiten
Chou ahizpen ustezko hilketa
gertatu zenean; hilketa, gaine-
ra, Cebun izan zen eta Manila-
tik Cebura 21 ordu daude itsa-
sontziz. Baina hor ere epaileak
agian abioneta pribatuan joan
zela azaldu zuen. Hori esanda
epaileak aukera horiek aztertu
beharko lituzke; horrela izan
beharrean gu izan lan horretan
jarri garenak. Gau hartan ez
zen hegazkin pribaturik atera
Manilatik Cebura eguraldi txa-
rra baitzegoen. Hau semeak
izan zuen epaiketa bitxiaren
adibide bat besterik ez da.
Erruduna dela esateko argu-
diorik ez badute zergatik atxi-
lotu zuten orduan Pako?
M.L. Askotan galdetzen naiz
hori ni ere; eta oraindik ez dau-
kat erantzunik. Gainera, hasie-
ratik Pakok errugabetasun-
presuntzioa izan beharrean, al-
derantziz izan da; ez dute
inongo borondaterik erakutsi
aurkeztu ditugun frogak azter-
tzeko. Estatuko testigua eta po-
lizia gidoi bat jarraitzen ari dira
nire ustez; gezur batetik hasi

eta orain bola handi bat egin
da eta ez dakite zer egin. Ezin-
tasuna eta babes falta senti-
tzen duzu horrelakoetan.
Epaileak epaiketa amaitu au-
rretik erabakia hartuta zuela
esan nahi duzue, orduan?
M.O. Pako aske uztea edo gu-
txienez epai garbi eta justu bat
egitea eskatzen dugu. Gauzak
horrela izatekotan gure semea
aske geratuko da. Gure semea-
rentzat justizia eskatzen dugu
ez errukitasuna.
Kasuaren berri emateko agin-
tari askorekin egon zarete;
zein izan da jaso duzuen ha-
rrera?
M.L. Berotasun handia sentitu
dugu Euskal Herrian zein Es-
painian egindako bisitetan. Ate
asko jo ditugu eta guztiak ireki
dira. Ez genuen hain urruti iris-
tea espero. Animoak altxatzeko
baliagarriak izan dira egin di-
tugun bilerak. Eskerrak eman
nahi dizkiegu guztiei. Alegiako
herritarrak ere laguntzeko
edozer gauza egiteko prest
azaldu dira; Udalak egindako
adierazpena ere eskertzekoa
da.



JJaaiieettaakkoo  eegguunn  sseeiinnaallaattuuaa
SAN PEDRO EGUNA�

San Pedro eguna egin zuten atzo Asteasun, Leaburun eta Urkizun; eguraldi 
ederra lagun, jende ugari animatu zen festan parte hartzera

Mutikoak pilotan aritu ziren elizkizunaren eta hamaiketakoaren ostean, Asteasuko Elizmendin. D. GIBELALDE

DANI GIBELALDE

Eeskualdeko hainbat he-
rritako jaien baitan, San
Pedro eguna egin zuten

atzo Asteasun, Leaburun eta
Urkizun. Eguraldi ederra la-
gun, erruz izan zen jendea.

Asteasun txistularien diana
izan zen San Pedro egun han-
diaren iragarle. Elizmendiko
meza nagusiaren ondoren, eliz
azpiko arkupeetan hamaiketa-
ko goxoa egiteko aukera izan
zuten herritarrek. Itzalpean,
jan-edanarekin batera, kontu-
kontari aritu ziren herritarrak.
Jarraian, herriko mutil kozko-
rren arteko pilota partidak iku-
si ahal izan ziren eliz atarian.
Arratsaldean herriko musika-
rien kalejira izan zen, eta Laja
trikitilari taldeak alaitu zuen
gaua.

Leaburun jaietako azken
eguna izan zen atzokoa.Ohi be-

zala, meza egin zen lehenik,
eta  jarraian, Ostatuan moka-
dutxo bat egitera hurbildu zi-
ren herritar ugari. Arratsalde-
an haurren tartea izan zen,
ume jolasak eta txokolatada
izan baitzen jaiak amaitzeko.

Urkizun  ere egin zuten San
Pedro eguna. Meza, hamaiketa-
koa eta bazkaria egin zuten
giro onean.Trikiti doinurik ere
ez zen falta izan egunean zehar.

6 tolosaldeko eta leitzaldeko hitza

Aia. Baserria salgai, bi solairukoa,
bakoitza 250 m2-koa, gustu handiz
berritua, 61.000 m2-ko lursailarekin
hornitua. Bi etxebizitza egiteko
aukera.
Aizarnazabal. 50.000 m2-ko
lursaila salgai. 
Alegia. Berrikuntza behar duen
etxebizitza salgai; hirugarren pisua,
garajea eta trastelekua.
Anoeta. 2 eta 3 logelako etxebizitza
berriak.
Belauntza. 1.060 m2-ko pabiloia,
erabat garbia, argitsua eta
garabiarekin.

Donostia. Rodil zeharkalean 42 m2-
ko apartamentu berritua, erabat
kanpoaldera. 234.400 euro.
Donostia. 104 m2ko etxebizitza,
Kolon pasealekuan, bista zoragarriak
dituena eta berritua.
Gaintza (Nafarroa). Hiru solairuko
baserria salgai, berritzeko.
Ibarra. 85 m2-ko etxebizitza.
Berritzeko. Lehenengo pisua.
Kanpoaldera.
Ibarra. 85 m2-ko etxebizitza. Egoera
onean. Altzariez hornitua. 198.335
euro.
Irura. Beheko solairuan dagoen

apartamentua lorategiarekin
hornituta.
Itsasondo. Eraikuntza berriko
etxebizitzak; duplexa eta lorategia
beheko solairuan.
Legorreta. 1.000 m2-ko pabiloia
salgai, 5.000 m2 dituen lursailaz
hornitua, erosteko edo alokatzeko
aukera.
Lizartza. Solairuko 130 m2 dituen
hiru solairuko baserri berritua.
Lizartza. 14.000 m2-ko pabiloiak
salgai. Eraikuntza berrikoak.
Segura. 60 eta 90 m2ko bi
etxebizitza salgai.

Tolosa. Etxe atxikia. 180m2-koa, lau
gela, bainugela eta komuna. Altzariz
hornitutako sukaldea.
Tolosa. Nafarroa etorbidean 140m2-
ko etxebizitza. Garajea aukeran.
Tolosa. Errementari kalean berrituta
dagoen etxebizitza salgai, 2 gela,
egongela, sukaldea, bainugela eta
trastelekuarekin.
Tolosa. Pablo Gorosabel kalean,
garaje itxia salgai. 16 m2-koa da
garajea.
Tolosa. 180 m2-ko etxebizitza atxikia,
4 gelakoa, bainugela eta altzariz
hornitutako sukaldea.

iragarki laburrak�

Leaburuko Ostatuan hamaiketakoa egin zuten herritarrek San Pedro egunean. D. GIBELALDE Jende andana izan zen Urkizun egin zuten bazkarian. D. GIBELALDE

EEGGIITTAARRAAUUAA�GAUR 

ASTEASU

10:30. Meza.
Ondoren. Hamaiketakoa
Aitzondo Elkartean herriko
jubilatuei eskainita.
12:30. Telleria eta Zeberio
bertsolariak eta Xapre eta
Zaharra trikitilariak herriko
plazan.
14:30. Jubilatuen bazkaria
bertsolari eta trikitilariekin.
19:30. Asteasuko IX. Dantza
Solteko Txapelketa (14 urtetik
gorakoentzat). Ondoren
Imuntzo eta Beloki
trikitilariak.
23:00. Imuntzo eta Beloki
trikitilariak.



HHeerrrrii  llaanneeii  bbuurruuzz  eezz
eezziikk,,  llookkaalleezz  eerree  
aarriikkoo  ddiirraa  bbaattzzaarrrreeaann

JAIONE ASTIBIA

Gaur iluntzean, 21:00etan le-
hengo deialdiz, eta ordu erdi
berandugo bigarrenez, buru-
tuko da ohiko udal batzarra
Areson. Gai zerrenda askotari-
koa bada ere, orohar herri la-
netako hainbat puntu jorratu
behar dituzte, hirigintzako bes-
te batekin. Eta bestalde langile
berri baten izendapenaz gain,
lokalak eta festetako zezen-
ikuskizunetaz ere aritu behar
dute hizketan, mozio bat ere
tartean dela.

Herri lanei dagokielarik, he-
rrian egin beharreko hainbat
obraz hartu behar dituzte era-
bakiak, elizako errepideari
eusten dion hormaren konpon-
keta delakoa esate baterako,

ARESO�UDALA

Gaur 21:00etarako deituta dagoen udal batzarrean, herriko
hainbat obra eta zerbitzuen hobekuntzak landuko dituzte

Aresoko Udalak udaletxeko batzar aretoan hartuko ditu erabakiak, ohi denez. JAIONE ASTIBIA

presazkotzat jotzen dutena, eta
Aresoko Eskol-Etxea eraikine-
an egin asmo dituzten hobe-
kuntza lanak ere aipatzekoak
dira.

Eskol-Etxean

Azken honetan teilatutik eta jo-
lastokitik ere, ura sartzen
omen da eta batetik teilajea al-
datu asmo dute eta bestetik, jo-
las tokiko ur ixuriak ere kendu.
Lan hauen inguruko proiektua
eta inbertsioak ez ezik, lanen
kontratataziorako baldintza
pleguen onespena eta zuzen-
daritzaren esleipena ere, era-
bakiko da batzarrean.

Industrialdearen erregulari-
zazioaren inguruan, berriz, hi-
rigintza planari aldaketa pun-

tual bat egiteko hasierako
onespena ematea proposatuko
da.

Zerbitzuen gaia ere landuko
dute,batez ere hauen antolake-
ta dela eta, Nafarroako men-
dialdeko hainbat herrik, hala-
ko elkarte bat sortzeko dagoen
ideiaren inguruan eratu omen
den lan batzordean parte har-
tzeko, herriko ordezkarien
izendapena eginen baita.

Gai zerrendan azkeko den
puntua izanagatik ere, garran-
tzi gutxi ez duena izanen da bu-
kaerakoa: Pake Toki elkarteari
udal areto baten alokairua egi-
nez, hartutako udal akordioa-
ren aurka jarritako administra-
zio helegiteko alegazioei, eran-
tzun txostena aurkeztuko zaie,
onetsi eta akordioa berresteko.

Plazaola aldizkarirako
azala aukeratuta dago

LEITZA�KULTURA

Igandean egin zen bozketaren arabera 
Julen Bergara gaztearena da egokiena

J. ASTIBIA

Plazaola aldizkariko azalaren
aukeraketa igandean zehar
egin zen Aurrera KE-ko egoi-
tzan, azalaren lehiaketa hone-
tan parte hartu zuten irudi
guztiak ikusgai jarri baitzituz-
ten, bertara inguratzen zen
guztiak, hala nahi izanez gero
behinik behin, norberaren
idurituaren arabera, bozka
emateko aukera izan zuelarik.

Lehiaketa bi sailetan zego-
en antolatuta, gaztetxoentzat
bata eta helduentzat bestea.
Guztira, eta hurrenez hurren,
bi eta lau lan aurkeztu zituz-
ten: Lierni Sestorain eta Mikel
Alkozek gaztetxoen sailean,
eta Aitor Zabaleta, Koldo Fa-
goaga, Maite Biurrarena eta
Julen Bergarak helduenean.
Eta azkena aipatutako hauxe
bera, suertatu zen irabazle
hain zuzen ere.

Bi gaztetxoek eta Fagoagak
eskuz egindako irudiak aur-
keztu zituzten lehiaketara.
Beste hirurek, berriz, ordena-
gailuz egindako konposake-
tak. Eta bereziki, Bergararen
lanean, argazkiak dira oinarri,
berak horrela adierazi dio 

HITZAri: «argazkien muntaia
da, dezenterena. Baina oina-
rria plazan dagoen armarria
da, hori perfilatu, eta gero
beste hainbat argazki gainean
eta azpian kokatuz, halako
konposaketa bat egin nuen,
festen ezaugarriak adierazte-
ko eran: Ezpatadantzako agu-
rra, herri kiroletakoa, erral-
doiak, txupinazoko keia... Zu-
toietan ageri diren hizkiak,
berriz, taberna bateko errotu-
loan ageri direnak dira eta ba-
naka hor erantsiak». Esan
zuenez, denbora dezente iga-
ro omen zuen muntaia hori
prestatzen eta atzean eta au-
rrean zein irudi jarri behar ote
zituen erabakitzen eta «gero
bakoitza aukeratu eta nahi
nuen lekuan jartzen ere».Kon-
tuak kontu, berria jakin zue-
nean, ilusioa egin ziola baiez-
tatu zuen eta saria jasotzera
hagitz gustura joanen dela
adierazi «ez dakit nola izaten
den hori, baina egun horretan
bazkaria izaten dugu lagunek
eta, beti ere, umore ederrean
joanen naiz» esanez.

Julenek ez ezik, bi gaztetxo-
ek ere, festa bezpera egunean,
jasoko dituzte sariak.

Lehiaketan parte hartu duten azalen irudia. J. ASTIBIA

tolosaldeko eta leitzaldeko hitza

eezzttaabbaaiiddaakkoo
ggaallddeerraa
bbeerrrriiaa::
zer iruditu zaizkizu
Tolosako sanjoanak 

ONENA�TXARRENA�IKUSKIZUNAK�
KIROLAK�MUSIKA TALDEAK�PARTAIDETZA

wwwwww..ttoolloossaallddeekkoohhiittzzaa..iinnffoo
�sar zaitez eskualdeko web atarira

�inkestak, eztabaidak, eguneko albisteak, 
argazki bildumak, zerbitzuak, zorion agurrak...



URTE ASKOAN
Lourdes Azpiroz eta Jexux Ozaita. Aurte 25 urte! Zorionak
zuetaz oso harro dauden 3 axerien partetik. Maite zaituztegu.

AAGGEENNDDAA�

ANTZERKIA

Tolosa. Amarozko antzerki
astearen baitan, Amarozko
antzerki artisauek Un poco de
fondo obra eskainiko dute
22:00etan.

DEIALDIAK

Altzo. Altzoko erraldoiari
buruzko erakusketari buruzko
prentsaurrekoa eskainiko dute
udaletxean 12:00etan.
Alegia. AKAO aldizkaria
kaleratzeko jende falta dagoela
eta, parte hartu nahi
dutenentzako bilera Kultur
Etxean 19:00etan.
Amezketa.  Zahartzearen
berezko aldaketak hitzaldia.
Gela balioanizdunean
16:00etan. Kutxak antolatuta.
Tolosa. Zerkausiaren erabilera
zehazteko bilera izango da
udaletxean 20:00etan. Bilera
irekia izango da.

ZZOORRIIOONN  AAGGUURRRRAAKK�

URTE ASKOAN
Irati Artola (Villabona). Gaur
7 urte. Sorgintxo, zure lehengusu

Eñauten partetik muxu bat.

URTE ASKOAN
Unai Agirreurreta (Alegia).
Gaur 7 urte. Eta zorionak, osaba

Iñaki. Familiaren partetik.

URTE ASKOAN
Irati Artola (Villabona).

Gaur 7 urte. 
Larraitz eta Arkaitz.

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2233 hotzena 1166 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

HHII  GGAAZZTTEE!!�

Aldizkaria. Hi gazte! (Tolosa)
Zenbakia. 6.a.
Orrialdeak. 16.
Tirada. 2.500 ale.
Gai nagusia. Kamisetak
dekoratu.
Beste gaiak. Pirineo
hegoaldeko jaialdi
kulturanitza; inkesta:
oporretara noa?; kontaktoak;
disko-liburuak; agenda...
Argitaratzailea. Galtzaundi
Euskara Taldeak Tolosako
Udaleko Gazteria
Sailarentzat.
�Nafarroa etorbidea 6,
behea (Tolosa) 
�943 65 50 04
�higazte!@euskalerria.org

Baloreak lantzen Hirukide-
Jesuitinak ikastetxean
TOLOSA�Ikastaroa bukatu dute ikasleek eta oporrak ondo
aprobetxatzen ari dira, baina hainbat ikastetxetako ikasturte
bukaerako albiste batzuk baditugu oraindik zakuan, argitaratu
gabe. Egun hauetan, sanjoanak bukatu eta jai hauekin
erlazionatutako gaiak bukatu ondoren, joango gara argitaratzen
albiste horiek. Adibidez, Hirukide-Jesuitinetako taldeek urtero
lantzen dituzte baloreetan zenbait gai, baina aurtengoan gai
berezia izan da, Internet erabili baitute. «Mundu guztian ezberdin
sentitzen garen eta direnekin» bat egin dute elkarren arteko
harremanak webeko lanekin osatuz ikastetxeko ikasleek.
Planetako ikasleen bizitza esperientziak sarean sartuz elkar
aberastu dira ikastaroan zehar. Kolonbiatik Bermeora,
Argentinatik Kataluniara, Mexikotik Baleareetara, Portugaletik
Euskadira... ibili dira haur eta gaztetxo hauek. Hirukideko
ikasleek gure berezitasunak zabalduz besteenak bereganatu
dituzte. Katalanera, portugalera, gaztelera eta euskara dira www.
atlasdeladiversidad.net-en aurki daitezkeen hizkuntzak. Europan
katalandarrenk aurkeztutako programa hau urtetik urtera
hobetzen ari denez, datorren kurtsoa aberasgarriagoa delakoan
daude irakasleak. Ikasleak berriz, harro daude eta argazkian
denak ateratzeko desioan, baina talde bat besterik ez da
agertzen. HIRUKIDE-JESUITINAK


